
TAO TEH KING.









ka dalem berbagi-bagi woedjoet, benda dan machloek, membikin timboeinja perbeda'an dan pemisahan, jang djadi semingkin heibat lagi lantaran manoesia, terdjoeroeng oleh hawa nafsoe jang tersemboeni dalem badan kasar, jaitoe sifat cheiwani, selaloe mementingken diri sendiri jang dikira ada berbeda dari laen-laen orang. Tapi kapan ia soedah insjaf atas sia-sianja barang doenia, lepasken hawa nafsoenja dan persatoeken diri pada semoea, jang sabetoelnja ada mendjadi Satoe, ia poen aken mempoenjai kakwasa'an jang paling tinggi, jaitoe kakwasaän Ulahi, hingga saorang boediman jang soedah sampe ka dalem itoe tingkatan nanti bisa memerentah doenia dengen beres, sebab tida satoe apa jang ia tida perdoeliken, tapi djoega tida satoe apa jang ia ganggoe atawa persakitken. Taro perhatian zonder menggretjok, mengadaken kaberesan dan ka'adilan zonder menjakitken siapa djoega, inilah ada kabidjaksanaän jang paling tinggi. (Ajat 7-8).

